
GJYKATA SUPREME E KOSOVËS, kolegji i përbërë nga gjyqtarët: Beshir Islami, kryetar, 

Zenel Leku dhe Milena Gjeriq, anëtarë, në çështjen jokontestimore të propozueses M. H. nga P. 

përfaqësuar nga Fatos Zeqiri avokat në P., ndaj kundërshtarit të propozimit R. Sh. nga S., përfaqësuar 

nga Arbër Fazliu avokat  në P., për shkak të ndarjes fizike të paluajtshmërisë duke vendosur e 

përkitazi me revizionin  e  kundërshtarit të propozimit, R. Sh., paraqitur kundër aktvendimit të 

Gjykatës së Apelit të Kosovës, Prishtinë, Ac.nr.4694/2019, datë 18.04.2023, në seancën e mbajtur 

më  30.11.2023, merr këtë꞉ 

A K T V E N D I M 

Hidhet si i palejuar revizioni i kundërshtarit të propozimit R. Sh. nga S., paraqitur kundër 

aktvendimit të Gjykatës së Apelit të Kosovës,  Prishtinë, Ac.nr.4694/2019, datë 18.04.2023. 

A  r  s  y  e  t  i  m  i 

Me aktvendimin e Gjykatës  së Apelit të Kosovës në Prishtinë, Ac.nr.4694/2019, datë 

18.04.2023, është refuzuar si e pa bazuar ankesa e kundër propozuesit R. Sh. nga S., ndërsa është 

vërtetuar  aktvendimi i Gjykatës Themelore në Prishtinë CN.nr.398/17, datë 24.07.2019,  si dhe 

Aktvendimi korrigjues CN.nr.398/17, i  datës 29.08.201, me të cilin është bërë ndarja fizike për 

patundshmërinë e  njësisë kadastrale P-..., në sipërfaqe prej 474 m2, e cila   evidentohet si bashkë 

pronësi ideale e M. H. – B. me 3/4 dhe R. (L.) Sh. me 1/4 , ashtu që propozueses M. H. nga P., do ti 

takojë pjesa e njësisë kadastrale P- ..., në sipërfaqe prej 363m2, me dimensionet si vijon:   prej pikës 

12-2, kufiri është i drejtë dhe gjatësia e frontit është: 7.40 m ; prej pikës 2-3, kufiri është i drejtë dhe 

gjatësia e frontit është:1.29 m; prej pikës 3-4, kufiri është i drejtë dhe gjatësia e frontit është:7.53; 

prej pikës 4-5, kufiri është i drejtë dhe gjatësia e frontit është: 1.83 m ; prej pikës 5-6, kufiri është i 

drejtë dhe gjatësia e frontit është:1.23 m; prej pikës 6-7, kufiri është i drejtë dhe gjatësia e frontit 

është:18.08 m ;prej pikës 7-14, kufiri është i drejtë dhe gjatësia e frontit është: 17.58 m; prej pikës 

14-13, kufiri është i drejtë dhe gjatësia e frontit është:11.67 m dhe prej pikës 13-12, kufiri është i 

drejtë dhe gjatësia e frontit është: 6.31 m. 

Kundër propozuesit R. (L.) Sh. nga S., do ti takojë pjesa e njësisë kadastrale P-...-..., në 

sipërfaqe prej 111m2, me dimensionet si vijon:  prej pikës 8-9, kufiri është i drejtë dhe gjatësia e 

frontit është:3.06 m; prej pikës 9-10, kufiri është i drejtë dhe gjatësia e frontit është:5.92 m; prej pikës 

10-11, kufiri është i drejtë dhe gjatësia e frontit është:2.69 m;  prej pikës 11-12, kufiri është i drejtë 

dhe gjatësia e frontit është:3.61 m; prej pikës 12-13, kufiri është i drejtë dhe gjatësia e frontit 

është:2.03 m; prej pikës 13-14, kufiri është i drejtë dhe gjatësia e frontit është:11.66 m dhe prej pikës 

14-8, kufiri është i drejtë dhe gjatësia e frontit është:5.29 m. Ky përshkrim i kufirit ndarës në mes 

propozueses dhe kundërpropozuesit është edhe sipas gjendjes faktike në teren. II. Pjesë përbërëse e 

këtij aktvendimi është edhe Ekspertiza gjeodezike e datës 03.04.2019 dhe plotësimi i saj i datës 

04.07.2019, së bashku me skicën e gjeometrit, mbi bazën e së cilës është bërë ndarja fizike e 

palujtshmërisë së përbashkët të propozueses dhe kundërpropozuesit. III. Pjesët tjera të këtij 

aktvendimi mbesin të pandryshuara. IV.Ky aktvendim është pjesë përbërëse e Aktvendimit 

CN.nr.398/17 të dt. 24.07.2019. 

Kundër  aktvendimit të gjykatës së shkallës së dytë kundër propozuesi,  me kohë ka paraqitur 

revizion, për shkak të shkeljeve thelbësore të dispozitave të procedurës kontestimore,  dhe për shkak 

të tejkalimit të kërkesëpadisë duke propozuar që aktvendimet e të dy gjykatave të nivelit më të ulët 

të prishen dhe lënda të kthehet në rishqyrtim dhe rivendosje në gjykatën e shkallës së parë, ose të 

ndryshohen dhe të aprovohet ankesa e kundër propozuesit R. Sh.   

Gjykata Supreme e Kosovës, pas shqyrtimit të aktvendimit të goditur sipas nenit    215 lidhur 

me nenin 230 të LPK, ka gjetur se: 

Revizioni është i  palejuar. 

Nga shkresat e çështjes rezulton se propozuesja kundër kundërshtarit të propozimit ka 

ushtruar propozim për ndarjen fizike të paluajtshmërisë objekt shqyrtimi që evidentohet si 

parcela numër ..., ZK P., e cila gjendet në rrugën ..." në P. 

Propozuesja me propozim ka kërkuar nga gjykata që të bëjë ndarjen fizike të 

paluajtshmërisë numër ..., mbi të cilën ajo kishte të drejtën e pronësisë në pjesën ideale prej 

¾ të saj sikundër që edhe kundërshtari i propozimit kishte të drejtën e pronësisë në pjesën prej 

¼ të parcelës objekt ndarjeje. Për ketë qëllim gjykata e shkallës së parë kishte angazhuar ekspertin e 

gjeodezisë i cili kishte dhënë mendimin e tij të cilin e ka plotësuar duke bërë zgjidhje tjetër nga ajo 

e vlerësimit fillestar. 

Gjykata e shkallës së parë pasi ka administruar provat e çështjes si dhe pas marrjes së 

mendimit nga eksperti gjeodet të datës 27.09.2018, si dhe plotësimit të këtij mendimi më datë 

03.04.2019, dhe 04.07.2019, ka vendosur si në dispozitivin e aktvendimit të datës 24.07.2019, të 

atakuar respektivisht aktvendimit korrigjues 29.08.2019,  i cili është pjesë integrale e aktvendimit të 

datës 04.07.2019. 

Gjykata e Apelit e aprovon vlerësimin juridik të gjykatës të shkallës së parë si të rregullt dhe 

të ligjshëm sa i përket vendosjes si në dispozitiv të aktvendimit, për arsye se aktvendimi i atakuar 

nuk është përfshirë me shkelje thelbësore të dispozitave të procedurës kontestimore, vërtetim të 

gabuar dhe jo të plotë të gjendjes faktike si dhe nuk ka shkelje nga neni 182 par.2, pika b), g), j), k) 

dhe m), të Ligjit nr.3/L-006 për procedurën kontestimore lidhur me nenin 3 te Ligjit për Procedurën 

Jo kontestimore, për të cilat gjykata kujdeset sipas detyrës zyrtare, duke e refuzuar ankesën e kundër 

propozuesit Gjykata e Apelit e Kosovës vendosi si në dispozitivin e aktvendimit të saj. 

Gjykata Supreme e Kosovës gjeti se në këtë çështje,  revizioni është i palejuar për shkaqe të 

cekura në nenin 27.1, të Ligjit për Procedurën Jokontestimore, ku parashihet se revizioni mund të 

paraqitet kundër aktvendimit të shkallës së dytë që ka marrë formë të prerë në procedurën jo 

kontestimore në të cilën vendoset vetëm mbi çështjet statusore, banesore dhe lidhur me kompensimin 

për paluajtshmërinë e eksproprijuar. 

Pasi që në këtë çështje juridike nuk kemi të bëjmë me çështje të parapara me nenin e 

lartcekur, Gjykata Supreme vlerësoi se revizioni nuk është i  lejuar, andaj në bazë të nenit 230 lidhur 

me nenin 221 të LPK, u vendos si  në dispozitiv të këtij aktvendimi.  

 GJYKATA SUPREME E KOSOVËS – PRISHTINË 

  Rev.nr.463/2020 datë 30.11.2023 

          Kryetari i kolegjit, 

           Beshir Islami 


